Kernkrag

In swanger atome lê die

houkrag van die univers,

vasgehou, gestuit,

totdat dit ontsluit.

In koorsige newels skuil die

oerkrag van die atoom,

weggevou, versteek,

totdat dit breek.

In versteekte skagte dryf

ruwe kragte soos ‘n droom,

onsigbaar bedek,

totdat dit wek.

Agter duisend heinings beef

mega-kragte nes ‘n skim,

gevang, geperk,

totdat dit werk.

Onskuldig ingeweef bly die

onstuitbare krag goed bedek,

rustig ongesteur,

totdat dit skeur.
Vernietigend die flits wat alles

naak en weerloos vind,

harteloos, ongekeer,

totdat dit penetreer.

Donderend soos die gifwolk groei

en ellende vir geslagte baar,

ongebore , ongekend

totdat dit skend!

